
 

AZƏRBAYCAN RESPUBLİKASININ 

NAZİRLƏR KABİNETİ 

QƏRAR 

 

“Dövlət mülkiyyətində olan və paylarının (səhmlərinin) nəzarət zərfi dövlətə 

məxsus olan hüquqi şəxslərin və publik hüquqi şəxslərin illik və ortamüddətli 

dövr üzrə büdcə layihələrinin və proqnozlarının, habelə gəlir və xərc 

smetalarının icra vəziyyətinin monitorinqi və icra göstəricilərinin təhlili 

Qaydaları”nın və “Dövlət mülkiyyətində olan və paylarının (səhmlərinin) 

nəzarət zərfi dövlətə məxsus olan hüquqi şəxslərin və publik hüquqi şəxslərin 

xalis mənfəətinin bölüşdürülməsinə və dividend siyasətinin ümumi 

parametrlərinə dair Qaydalar”ın təsdiq edilməsi haqqında” Azərbaycan 

Respublikası Prezidentinin 2025-ci il 29 dekabr tarixli 570 nömrəli Fərmanının 

icrası ilə əlaqədar Azərbaycan Respublikası Nazirlər Kabinetinin bəzi 

qərarlarında dəyişiklik edilməsi barədə  

 

  

Azərbaycan Respublikası Konstitusiyasının 119-cu maddəsinin səkkizinci 

abzasını rəhbər tutaraq, “Dövlət mülkiyyətində olan və paylarının (səhmlərinin) nəzarət 

zərfi dövlətə məxsus olan hüquqi şəxslərin və publik hüquqi şəxslərin illik və 

ortamüddətli dövr üzrə büdcə layihələrinin və proqnozlarının, habelə gəlir və xərc 

smetalarının icra vəziyyətinin monitorinqi və icra göstəricilərinin təhlili Qaydaları”nın və 

“Dövlət mülkiyyətində olan və paylarının (səhmlərinin) nəzarət zərfi dövlətə məxsus olan 

hüquqi şəxslərin və publik hüquqi şəxslərin xalis mənfəətinin bölüşdürülməsinə və 

dividend siyasətinin ümumi parametrlərinə dair Qaydalar”ın təsdiq edilməsi haqqında” 

Azərbaycan Respublikası Prezidentinin 2025-ci il 29 dekabr tarixli 570 nömrəli 

Fərmanının 3.2-ci bəndinin icrasını təmin etmək məqsədilə Azərbaycan 

Respublikasının Nazirlər Kabineti qərara alır: 

1. Azərbaycan Respublikası Nazirlər Kabinetinin “İri dövlət şirkətlərinin gəlirlər və 

xərclər smetaları haqqında” 2016-cı il 30 dekabr tarixli 534 nömrəli Qərarı (Azərbaycan 

Respublikasının Qanunvericilik Toplusu, 2016, № 12, maddə 2249 (Cild I); 2024, № 2, 



2 
 

maddələr 225, 229; 2025, № 3, maddə 303, № 4 (I kitab), maddə 384, № 9, maddə 

854) (7-ci hissəsi istisna olmaqla) ləğv edilsin. 

2. Azərbaycan Respublikası Nazirlər Kabinetinin 2017-ci il 14 mart tarixli 91 nömrəli 

Qərarı (Azərbaycan Respublikasının Qanunvericilik Toplusu, 2017, № 3, maddə 490 (Cild 

I); 2024, № 12 (II kitab), maddə 1438) ilə təsdiq edilmiş “Elektroenergetika və qaz 

təchizatı sahəsində fəaliyyət göstərən paylarının (səhmlərinin) nəzarət zərfi dövlətə 

məxsus olan hüquqi şəxslər arasında qarşılıqlı ödəniş məsələlərinin tənzimlənməsi və 

daxil olmuş vəsaitlərdən istifadə Qaydası”nda aşağıdakı dəyişikliklər edilsin: 

2.1. 2.4-cü bənddə “Azərbaycan Respublikası Nazirlər Kabinetinin 2016-cı il              

30 dekabr tarixli 534 nömrəli Qərarı ilə yaradılmış Komissiyadan (bundan sonra – 

Komissiya)” sözləri “Azərbaycan Respublikası Nazirlər Kabinetindən (bundan sonra – 

Nazirlər Kabineti)” sözləri ilə əvəz edilsin; 

2.2. 2.6-cı, 3.5-ci, 4.5-ci və 4.8-ci bəndlərdə “Komissiyaya” sözü “Nazirlər 

Kabinetinə” sözləri ilə əvəz edilsin;  

2.3. 3.4-cü bənddə “Komissiyadan” sözü “Nazirlər Kabinetindən” sözləri ilə əvəz 

edilsin.  

3. “Büdcə təşkilatlarında kommunal xidmətlərin (elektrik və istilik enerjisi, təbii qaz 

və su) istehlakına görə limitlərin müəyyən edilməsi və tənzimlənməsi Qaydası”nın təsdiq 

edilməsi haqqında” Azərbaycan Respublikası Nazirlər Kabinetinin 2019-cu il 12 aprel 

tarixli 164 nömrəli Qərarının (Azərbaycan Respublikasının Qanunvericilik Toplusu, 2019, 

№ 4, maddə 758 (Cild I) 6-cı hissəsi ləğv edilsin. 

